
Базалык каржылоо формасы боюнча илимий жана илимий-техникалык уюмдардын тизмесин аныктоонун тартиби жана критерийлери жөнүндө жобо

1-глава. Жалпы жоболор

1. Базалык каржылоо формасы боюнча илимий жана илимий-техникалык уюмдардын тизмесин аныктоонун тартиби жана критерийлери жөнүндөгү ушул жобо (мындан ары – Жобо) базалык каржылоо үчүн илимий жана илимий-техникалык уюмдарды (мындан ары – ИИТУ) тандоонун тартибин жана критерийлерин жөнгө салат.
2. Бул Жобо Кыргыз Республикасынын “Илим жөнүндө” Мыйзамына, Илимий жана илимий-техникалык ишти базалык, программалык-максаттуу жана гранттык каржылоону ишке ашыруу тартиби жөнүндө
жобого  жана илим жана бюджеттик мыйзамдар чөйрөсүндөгү башка ченемдик укуктук актыларга ылайык иштелип чыккан.
3. Бул Жободо Кыргыз Республикасынын “Илим жөнүндө” Мыйзамында жана илим жана бюджеттик мыйзамдар чөйрөсүндөгү башка ченемдик укуктук актыларда белгиленген маанидеги түшүнүктөр жана алардын аныктамалары колдонулат.
4. Базалык каржылоо республикалык бюджет каражаттарынан ИИТУну мамлекеттик каржылоо формаларынын бири болуп саналат.
5. Базалык каржылоо ИИТУларга илимий инфратүзүмдү жана мүлктү, анын ичинде имараттарды, жабдууларды жана материалдарды учурда камсыз кылууга, кызматкерлердин эмгек акысын төлөөгө ченематтар боюнча бөлүнөт.
6. Базалык каржылоого тийиш болгон ИИТУнун тизмеси бюджеттик мыйзамдардын ченемдерине ылайык илим чөйрөсүндөгү ыйгарым укуктуу мамлекеттик орган (мындан ары –  КР БИМ) тарабынан бекитилет.

2-глава. Базалык каржылоого тийиш болгон ИИТУнун тизмесин аныктоо тартиби

7. [bookmark: z28]Базалык каржылоого тийиш болгон ИИТУнун тизмесин бекитүү үчүн КР БИМ төмөнкү иш-чараларды өткөрөт:
- тиешелүү документтерди тапшыруунун акыркы мөөнөтүн көрсөтүү менен базалык каржылоо үчүн ИИТУну тандоо башталгандыгы тууралуу ИИТУга маалымдоо;
- базалык каржылоо үчүн ИИТУну тандоо комиссиясын түзүү (мындан ары – комиссия);
- ИИТУдан документтерди кабыл алуу.
8. Базалык каржылоого ИИТУларды тандоонун башталышы жөнүндөгү маалымат документ жүгүртүүнүн маалыматтык системасы аркылуу бардык мамлекеттик ИИТУларга жөнөтүлөт жана КР БИМдин расмий сайтына жайгаштырылат.
9. Комиссия КР БИМдин буйругу менен ИИТУ караган мамлекеттик органдардын өкүлдөрүнөн (үчтөн кем эмес), финансы чөйрөсүндөгү мамлекеттик органдын жана КР БИМдин өкүлдөрүнөн түзүлөт.
10. Комиссия түзүү үчүн КР БИМ тиешелүү мамлекеттик органдарга Комиссиянын курамына киргизүү үчүн талапкерди сунуштоо жөнүндө кат жөнөтөт.
11. КР БИМ белгиленген мөөнөттө ИИТУдан өтүнмө каттарды төмөнкү документтер менен кошо кабыл алат:
1) устав (жобо), ИИТУнун каттоо күбөлүгү;
2) аткарылган илимий изилдөөлөрдү (анын ичинде мамлекеттик заказдын эсебинен) жана алар боюнча алынган натыйжаларды, алардын уюштуруучулары болуп саналган мамлекеттик органдардын заказы боюнча аткарылган илимий жана аналитикалык изилдөөлөрдү милдеттүү түрдө көрсөтүү менен ИИТУнун негизги ишмердүүлүгүнүн акыркы 3 жылдык отчету;
3) илимий изилдөөлөрдүн натыйжаларын тастыктоочу документтер (методдорду, методикаларды, эксперименталдык үлгүлөрдү, өсүмдүктөрдүн сортторун, лабораториялык технологияларды ж.б. киргизүү актылары, патенттер, күбөлүктөр ж. б.);
4) жогорку окуу жайдан кийинки билим берүү программалары (аспирантура, PhD докторантура, докторантура) боюнча билим берүү ишин жүргүзүүгө лицензиялардын көчүрмөлөрү (бар болгон учурда); 
5) тиешелүү материалдык-техникалык, лабораториялык базанын болушу жөнүндө маалымат;
6) илимий кызматкерлердин штаттык саны жөнүндө маалымат;
7) институционалдык/программалык аккредитациялоодон өткөндүгү жөнүндө сертификат (бар болгон учурда);
8) алынган гранттар, инвестициялар жана аларды өздөштүрүүнүн натыйжалары жөнүндө маалымат;
9) илимий журналдардын, диссертациялык кеңештердин бар экендиги жөнүндө маалымат; 
10) акыркы 3 жылда жарыяланган макалалардын жана басылмалардын тизмеси;
[bookmark: _Hlk177664819]11) окуп жаткан аспиранттардын, PhD докторанттардын, докторанттардын саны жөнүндө маалымат.
12. Комиссия документтердин топтому менен берилген өтүнмөнү карап чыгат жана ар бир ИИТУ боюнча негиздүү чечим чыгарат:
1) базалык каржылоого тийиш болгон ИИТУну тизмеге киргизүү;
2) базалык каржылоого тийиш болгон ИИТУну тизмеге киргизүүдөн баш тартуу;
3) ИИТУ тарабынан кошумча маалыматтарды берүү менен кайра карап чыгуу.
13. сунуштама мүнөзүндө болот.
14. Комиссиянын чечими КР БИМдин  илимий-техникалык кеңешинде каралып, базалык каржылоого тийиш болгон ИИТУнун  тизмесин бекитүү жөнүндө чечим кабыл алынат.
15. КР БИМдин  илимий-техникалык кеңешинин чечими КР БИМдин буйругу менен жөнгө салынат.
 
3-глава. Базалык каржылоого тийиш болгон ИИТУну тандоо критерийлери 

[bookmark: _Hlk177664351]16.  Базалык каржылоо КР БИМ тарабынан аттестацияланган (аккредитацияланган) жана илимди, илимий-техникалык жана илимий-инновациялык ишмердүүлүктү өнүктүрүүнүн артыкчылыктуу багыттары боюнча илимий изилдөөлөрдү жүргүзүүгө мамлекеттик тапшырыкты аткарган мамлекеттик ИИТУларга (мындан ары – базалык каржылоонун субъекттери) бөлүнөт.
ИИТУнун аттестация/аккредитациясынын болушу боюнча ченем              2026-жылдын январынан тартып күчүнө кирет.
17.  Базалык каржыланууга тийиш болгон ИИТУну тандоо төмөнкү критерийлер боюнча жүргүзүлөт:
[bookmark: z31]1) юридикалык жакты мамлекеттик каттоо жөнүндө күбөлүккө ылайык менчиктин мамлекеттик формасы;
2) тиешелүү актылар (документтер) менен ырасталган республикалык бюджеттен каржылануучу илимий изилдөөлөрдүн эффективдүү натыйжаларынын болушу:
- түзүлгөн жаңы методдор жана ыкмалар, макеттер жана (же) эксперименттик үлгүлөр (приборлордун, түзүлүштөрдүн, системалардын, комплекстердин, материалдардын, препараттардын ж.б.), өсүмдүктөрдүн сорттору, лабораториялык технологиялар ж.б.;
- коргоо документтерин (патенттерди, күбөлүктөрдү) алууга берилген өтүнмөлөр;
- алынган коргоо документтер (патенттер, күбөлүктөр);
- колдонуудагы коргоо документтери (патенттер, күбөлүктөр).
3) мамлекеттик органдардын заказы боюнча аткарылган илимий жана аналитикалык изилдөөлөр; 
4) ИТКнын уставында/жобосунда аныкталган милдеттерге ылайык ишти толук кандуу жүргүзүүгө мүмкүндүк берүүчү тиешелүү материалдык-техникалык, лабораториялык базанын, илимий кызматкерлердин штатынын болушу;
5) институционалдык жана/же программалык аттестациянын/аккредитациянын болушу (2026-жылдан тартып);
6) жарыялоо аракети;
7) илимий журналдардын, диссертациялык кеңештердин болушу; 
8) алынган гранттар, инвестициялар жана аларды өздөштүрүүнүн натыйжалары; 
9) илимий кадрларды даярдоо боюнча шарттардын болушу, анын ичинде жогорку окуу жайдан кийинки билим берүү программалары боюнча лицензиялардын болушу (аспирантура, докторантура, докторантура);
10) аспиранттардын, PhD докторанттардын, докторанттардын контингенти.
18. Ушул Жобонун 17-пунктунда көрсөтүлгөн 7 жана андан ашык критерийлерди аткарылган учурда, ИИТУ базалык каржылоонун тизмегине киргизүүгө сунушталышы мүмкүн. Ошону менен бирге Жобонун                                  17-пунктунда көрсөтүлгөн 1-6 критерийлердин аткарылышы милдеттүү.
19. Акыркы эки жылда илимди, илимий-техникалык жана илимий-инновациялык ишти өнүктүрүүнүн артыкчылыктуу багыттары боюнча илимий изилдөөлөрдү жүргүзүү үчүн мамлекеттик тапшырык албаган жана уюштуруучу (учредитель) тарабынан аныкталган илимий-аналитикалык изилдөөлөрдү жүргүзбөгөн базалык каржылоонун субъекттери базалык каржылоонун субъекттеринин тизмесинен чыгарылууга тийиш. 
[bookmark: z32]20. Базалык каржылоого тийиш болгон ИИТУнун тизмеси беш жылда бир жолу кайра каралып турат. 

4-глава. Корутунду жоболор

[bookmark: z35]21. КР БИМ финансы маселелери боюнча ыйгарым укуктуу мамлекеттик органга үстүдөгү жылга чыгымдардын бардык беренелери боюнча базалык каржылоо үчүн бюджеттик өтүнмөнү (зарылдыкты) жыл сайын 1-августунан кечиктирбестен берет.
22. Базалык каржылоо субъекттерин каржылоо тиешелүү финансылык жылга бекитилген бюджеттин чегинде жүзөгө ашырылат.
23. Базалык каржылоого бөлүнгөн каражаттардын пайдаланылышы жөнүндөгү отчет бухгалтердик эсеп чөйрөсүндөгү мыйзамдарга ылайык илим чөйрөсүндөгү ыйгарым укуктуу мамлекеттик органга квартал сайын  жана жыл сайын берилет.
[bookmark: z37]24. Илимий жана (же) илимий-техникалык иштин субъекттерин базалык каржылоого бөлүнгөн каражаттардын пайдаланылышы жөнүндөгү отчетто чагылдырылган маалыматтардын аныктыгын жана мыйзамдуулугун базалык каржылоонун субъекти камсыз кылат.
[bookmark: z39]25. Базалык каржылоонун субъекттеринин тизмесине киргизүүнүн негиздүүлүгүн жана базалык каржылоонун көлөмүн ырастаган документтердин жана маалыматтардын аныктыгы КР БИМ жана илимий жана илимий-техникалык иштин субъекттери тарабынан камсыз кылынат.

